
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Tabiat va biz

O‘zbekiston Respublikasining 
QONUNI

Qonunchilik palatasi tomonidan 2023-yil 25-iyulda 
qabul qilingan
Senat tomonidan 2023-yil 24-noyabrda 
ma’qullangan

“O‘zbekiston 
Respublikasining 
Konstitutsiyaviy 

sudi to‘g‘risida”gi 
O‘zbekiston Respublikasi 

Konstitutsiyaviy 
Qonuniga o‘zgartirish va 

qo‘shimchalar kiritish 
haqida

Mamlakatimizda 2023-yil 30-aprel kuni o‘tkazilgan O‘zbekiston 
Respublikasi referendumida umumxalq ovoz berish orqali qabul 
qilingan yangi tahrirdagi O‘zbekiston Respublikasi Konstitutsiyasi 
Yangi O‘zbekiston strategiyasini amalga oshirishning siyosiy-
huquqiy asoslarini yaratib, milliy davlatchilik taraqqiyotining tarixiy 
muhim bosqichida davlat va jamiyatni yanada rivojlantirishning 
ustuvor yo‘nalishlarini belgilab berdi.

Shu bilan birga yangi tahrirdagi O‘zbekiston Respublikasi 
Konstitutsiyasida O‘zbekiston Respublikasining Konstitutsiyaviy 
sudiga hamda uning vakolatlariga doir yangi normalarning 
belgilanganligi O‘zbekiston Respublikasining Konstitutsiyaviy sudi 
faoliyatini yagona yondashuv asosida isloh qilish zarurligini taqozo 
etmoqda.

Ushbu Qonun bi lan “O‘zbekiston Respublikasining 
Konstitutsiyaviy sudi to‘g‘risida”gi O‘zbekiston Respublikasi 
Konst i tuts iyaviy Qonuniga O‘zbekiston Respubl ikasi 
Konstitutsiyaviy sudi tomonidan O‘zbekiston Respublikasi 
referendumiga chiqarilayotgan masalalarning O‘zbekiston 
Respublikasi Konstitutsiyasiga muvofiqligi to‘g‘risida xulosa 
berilishini, shuningdek O‘zbekiston Respublikasi Konstitutsiyaviy 
sudining sudyalari qayta saylanish huquqisiz o‘n yillik muddatga 
saylanishini nazarda tutuvchi o‘zgartirish va qo‘shimchalar 
kiritilmoqda.

Ushbu Qonun yangi tahrirdagi O‘zbekiston Respublikasi 
Konstitutsiyasining so‘zsiz va to‘liq amalga oshirilishini, unda 
mustahkamlangan ustuvor prinsiplarning Yangi O‘zbekiston 
g‘oyasiga hamohang tarzda ro‘yobga chiqarilishini, davlat 
organlarining faoliyati yangicha konstitutsiyaviy-huquqiy 
sharoitlarda yo‘lga qo‘yilishini ta’minlashga xizmat qiladi.

(Davomi 2-betda).

tomonidan e’tirof etilishi, albatta, bejiz emas.
Oxirgi yillarda adibning bir qancha asarlari 

ingliz, arab, rus, qozoq, tojik va boshqa 
xorijiy tillarga tarjima qilindi. Bu haqda 
gapirganda, Qirg‘izistonda bosilib chiqqan 
“Jokchuluk jana tokchuluk”, Ozarbayjonda 
chop etilgan “Millatciliyin cezasi”, Turkiyada 
nashr qilingan “Annamin yurdu”, “Sen ne 
kadar tatlisin, ey aci hayat!” kabi nasriy 
to‘plamlarini qayd etish joiz.

Ya q i n d a  Tu r k i y a n i n g  K a r a b u k 
universi tet ida Xayriddin Sultonning 
Anqara shahridagi “Ankamat matbaachilik” 
nashriyotida turk va o‘zbek tillarida chop 
etilgan “Sen ne kadar tatlisin, ey aci hayat!” 
(“Bunchalar shirinsan, ey achchiq hayot!”) 
kitobining taqdimot marosimi bo‘lib o‘tdi. 

U la r  o ras ida  t an iq l i  yozuvch i 
Xayriddin Sultonning asarlari ham borligi 
e’tiborlidir. Ushbu muallifning rang-
barang mavzulardagi qissa va hikoyalari 
Turkiyaning yetakchi adabiy nashrlarida 
muntazam chop etib kelinadi. Adibning 
salkam ellik yillik ijodiy faoliyati millatimiz 
hayotining ma’naviy manzaralarini, og‘riq-

iztiroblarini, davrning murakkab ruhiy 
muammolarini badiiy tadqiq etishga 
qaratilgan bo‘lib, ayni vaqtda ularda  
o‘zbek tilining beqiyos jozibasi, ifoda 
imkoniyatlari namoyon bo‘ladi. Yozuvchi 
yangi zamon adabiy jarayoniga Abdulla 
Qodiriyga xo s  b a d i i y  a n ’ a n a l a r n i 
qay ta  o l ib  k i rgan i  adabiyotshunoslar 

Ma’naviyat

Keyingi yillarda jahon miqyosida mumtoz va zamonaviy o‘zbek adabiyotiga 
qiziqish tobora ortib bormoqda. O‘zbekistonda olib borilayotgan ochiqlik va 
erkinlik siyosati, turli davlatlar bilan amalga oshirilayotgan madaniy-gumanitar 
hamkorlik bu borada muhim omil bo‘lib xizmat qilmoqda. Xususan, qardosh Turkiya 
Respublikasida ulug‘ shoir va mutafakkirlarimiz, bugungi kunda faol ijod qilayotgan 
adib va olimlarimizning yuzga yaqin kitoblari turk tiliga tarjima qilinib, nashr 
etilganini alohida ta’kidlash zarur. 

HAYOTNING HAM ACHCHIQ, 
HAM SHIRIN XOTIROTLARI

(O‘zbek yozuvchisi kitobining Turkiyadagi taqdimoti haqida)

O‘ZBEKISTON PREZIDENTI XAVFSIZLIK KENGASHINING 
KENGAYTIRILGAN YIG‘ILISHINI O‘TKAZDI

O‘zbekiston Respublikasi Prezidenti, Qurolli Kuchlar Oliy Bosh Qo‘mondoni Shavkat Mirziyoyev raisligida 12-yanvar kuni 

Xavfsizlik kengashining Qurolli Kuchlar va harbiy-ma’muriy sektorlarning 2023-yildagi faoliyati yakunlari va 

yaqin istiqbolga mo‘ljallangan vazifalar muhokamasiga bag‘ishlangan kengaytirilgan yig‘ilishi bo‘lib o‘tdi.

Majlisda Xavfsizlik kengashi 
a’zolari, O‘zbekiston Respublikasi 
Qurolli Kuchlari tarkibiga kiradigan 
vazirlik va idoralar rahbarlari, 
okruglar qo‘mondonlari, harbiy-
ma’muriy sektorlar rahbarlari — 
Qoraqalpog‘iston Respublikasi 

Jo‘qorg‘i Kengesi Raisi, viloyatlar 
va Toshkent shahri hokimlari hamda 
jamoat tashkilotlari vakillari ishtirok 
etdi.

Yig‘ilish avvalida davlatimiz 
rahbari mamlakatimiz mudofaa 
qobiliyatini yanada mustahkamlash 

va Qurolli Kuchlarni rivojlantirish 
borasida 2023-yilda amalga 
oshirilgan ishlarning natijalarini 
tahlil qildi.

Vazirlik va idoralar, mahalliy 
davlat hokimiyati organlarining bu 
yo‘nalishdagi faoliyati tanqidiy ko‘rib 

chiqildi, mutasaddi rahbarlarning 
hisobotlari tinglandi.

Harbiy xizmatchilar va yoshlarni 
vatanparvarlik ruhida tarbiyalash 
tizimini takomillashtirish, milliy 
armiyamizni yanada rivojlantirish va 
mamlakatimiz mudofaa qobiliyatini 
mustahkamlash, harbiy-ma’muriy 
sektorlar va mudofaa sanoati 
faoliyati samaradorligini oshirish 
masalalari muhokama qilindi.

Globallashuv jarayonlari hamda 
odamlar, ayniqsa, yosh avlodning 
qalbi va ongi uchun kurash kuchayib 
borayotgan hozirgi o‘ta murakkab 
sharoitda harbiy-vatanparvarlik 
ruhidagi tarbiyaning o‘rni va 
ahamiyati tobora ortib borayotgani 
alohida ta’kidlandi.

— Bugungi kunda har birimiz 
amalda Vatan himoyachisi 
bo‘lishimiz, yoshlarimizni ham shu 
ruhda kamol toptirishimiz zarur, — 
dedi Prezidentimiz.

Shu munosabat bilan davlatimiz 
rahbari yoshlarni harbiy-
vatanparvarlik ruhida tarbiyalash 
tizimini qayta ko‘rib chiqish 
yuzasidan tegishli mutasaddilarga 
aniq topshiriqlar berdi. Navqiron 
avlod vakillarining yurtimizdagi 
islohotlar jarayonidagi ishtirokini 
oshirish, ular o‘z intellektual 
va ijodiy salohiyatini ro‘yobga 
chiqarishi uchun sharoitlar yaratish 
muhimligiga e’tibor qaratdi.

Hozirgi kunda Qurolli Kuchlarning 

zamonaviy infratuzilmasi negizida va 
monomarkazlarda yoshlarni harbiy-
vatanparvarlik ruhida tarbiyalash 
borasidagi ishlar yo‘lga qo‘yilgan. 
Davlatimiz rahbari bu yo‘nalishdagi 
tadbirlarni kengaytirib, yoshlarni 
zamonaviy kasblarga o‘qitish 
va mehnat faoliyatini boshlashi 
uchun subsidiyalar orqali qo‘llab-
quvvatlash zarurligini qayd etdi.

Shuningdek, yoshlarning fuqarolik 
pozitsiyasini mustahkamlash 
maqsadida mediamakonda olib 
borilayotgan harbiy-vatanparvarlik 
ruhidagi ishlarni kuchaytirish 
vazifasi qo‘yildi.

Majlisda mamlakatimiz mudofaa 
qudratini mustahkamlash, qo‘shin-
larning harbiy tayyorgarligini oshirish 
hamda harbiy ilm-fanni rivojlantirish 
masalalari ham ko‘rib chiqildi. 
Oliy Bosh Qo‘mondon jangovar 
tayyorgarlik tizimini innovatsion 
va ilmiy yondashuvlar asosida 
yanada takomillashtirish, axborot 
almashinuvi va qarorlar qabul qilish 
bo‘yicha zamonaviy harbiy va ilmiy 
ishlanmalarni amalga keng joriy etish 
bo‘yicha topshiriqlar berdi.

Yig‘ilishda axborot xavfsizligi va 
kiberxavfsizlikni ta’minlash milliy 
xavfsizlik sohasidagi muhim vazifa 
bo‘lib qolishiga urg‘u berildi.

Bu borada Qurolli Kuchlar va 
huquqni muhofaza qilish organlarini 
raqamlashtirishni jadallashtirish, 
vazirlik va idoralarning barcha 

axborot resurslarini yagona xavfsiz 
axborot makoniga birlashtirish 
zarurligi ko‘rsatib o‘tildi.

Milliy armiyamizda va xalqimiz 
o‘rtasida kiberxavfsizlik borasidagi 
ogohlikni va raqamli madaniyatni 
oshirish bo‘yicha tizimli ishlarni 
yo‘lga qo‘yish yuzasidan eng muhim 
vazifalar belgilab olindi.

Xavfsizlik kengashi yig‘ilishida 
mamlakatimiz mudofaa sanoati 
majmuasini yanada rivojlantirish, 
davlat chegaralarini qo‘riqlash tizimini 
takomillashtirish, jamoat xavfsizligini 
ta’minlash, favqulodda vaziyatlarni 
prognoz va monitoring qilish, 
avariya va texnogen halokatlarning 
oldini olish borasidagi ishlar 
samaradorligini oshirish bo‘yicha 
ham dolzarb vazifalar ko‘rsatib o‘tildi.

Prezidentimiz harbiy xizmatchilar 
va ularning oila a’zolarini ijtimoiy 
qo‘llab-quvvatlash va ularga 
g‘amxo‘rlik ko‘rsatish davlat 
siyosatining muhim yo‘nalishi bo‘lib 
qolishini qayd etdi.

Yig‘ilish yakunida davlatimiz 
rahbari barcha harbiylarni, butun 
xalqimizni O‘zbekiston Respublikasi 
Qurolli Kuchlari tashkil etilganining 
32 yilligi va Vatan himoyachilari 
kuni bilan samimiy tabriklab, ezgu 
tilaklarini bildirdi.

O‘zA. 

O‘zbekiston Respublikasi Prezidenti 
Matbuot xizmati surati.

Dunyo nigohi

“O‘zbekiston Xitoyning har 
tomonlama strategik hamkoridir. 
Prezident Shavkat Mirziyoyev 
rahnamoligida O‘zbekiston 
Xitoy bilan munosabatlarni 
rivojlantirishga katta ahamiyat 
beradi va Xitoyning “Bir makon, 
bir yo‘l” tashabbusini faol 
qo‘llab-quvvatlaydi”, deyiladi 
maqolada.

“Global Times”:

Xitoy va O‘zbekiston o‘rtasidagi 
hamkorlik — taraqqiyot va 

farovonlik sari yo‘l

Gazetada qayd etilishicha, 
2023 yil Xitoy — O‘zbekiston 
munosabatlari rivojlanishi 
t a r i x i d a  m u h i m  p a l l a 
bo‘ldi. Davlatlar o‘rtasidagi 
o l i y  da ra j adag i  ya q in 
hamkorlik ikki tomonlama 
munosabatlarning yuksak 
darajasi va o‘ziga xosligini 
namoyon qildi.

M a q o l a  m u a l l i f i n i n g 
y o z i s h i c h a ,  X i t o y  v a 
O‘zbek is ton o ‘ r tas idag i 
siyosiy o‘zaro ishonch yangi 
bosqichga ko‘tarilgan. 2013 
yilda Xitoy “Ipak yo‘li iqtisodiy 
makon i ”n i  barpo  e t i sh 
tashabbusini ilgari surdi va bu 
g‘oya O‘zbekiston tomonidan 
qadimiy Ipak yo‘lini qayta 
tiklash bo‘yicha muhim chora 
sifatida yuqori baholandi.

Xitoyning ingliz tilida bosiladigan yetakchi “Global 
Times” gazetasida “O‘zbekiston Xitoy bilan birgalikda 
taraqqiyot va farovonlik sari yangi yo‘l izlamoqda” 
sarlavhali tahliliy maqola chop etildi.

Bu mavjud resurslardan 
tejamkorlik bilan foydala- 
nish, isrofgarchilikning oldini 
olishga qaratilgan kechiktirib 
bo‘lmaydigan chora-tad-
birlarni amalga oshirishni 
taqozo etmoqda. 

Bu borada Prezidentimiz 
raisligida 2023 yil 29 noyabr 
kuni qishloq xo‘jaligida suv 
resurslaridan oqilona foy-
dalanish va yo‘qotishlarni 
kamaytirish chora-tadbir-
lari yuzasidan o‘tkazilgan  

SUVNING QADRI 
BEBAHO!

videoselektor yig‘ilishida suv 
xo‘jaligida joriy yil “kanallarni 
betonlash bo‘yicha zarb-
dor yil” deb e’lon qilingani 
ayni muddao bo‘ldi. Chun-
ki isrofgarchilikning oldini  
olishda bu eng maqbul usul 
sanaladi. 

Yig‘ilishda berilgan top-
shiriqlar ijrosini ta’minlash 
maqsadida 1 dekabr kuni 
Qoraqalpog‘iston Respub-
likasi Jo‘qorg‘i Kengesining 
resurslarni boshqarishda uni 

tejaydigan texnologiyalarni 
qo‘llash, ichki sug‘orish tar-
moqlarida suv yo‘qotishlari- 
ning oldini olishga qaratilgan 
tegishli qarori qabul qilindi.

— Betonlanmagan irri-
gatsiya tarmoqlaridagi suv 
yo‘qotishlarini kamaytirishga 
qaratilgan keng ko‘lam-
li ishlar boshlangani ayni 
muddao bo‘ldi, — deydi 
Qoraqalpog‘istan Respub-
likasi suv xo‘jaligi vaziri  
B. Juzbayev. — Shu asosda 
2024 yilda klaster va fermer 
xo‘jaliklari hisobidan 1 ming 
kilometr ichki sug‘orish tar-
moqlarini betonlashtirish 
ishlarini amalga oshirish 
belgilab olindi. 

Ko‘pchilikka ayonki, suv tanqisligi tobora 
kuchayayotgan bugungi zamonda mintaqamizda 
Amudaryo havzasidan Orolbo‘yi hududlariga yetib 
kelayotgan obihayot miqdori yildan-yilga kamayib 
bormoqda. 

O‘zbekiston Respublikasining 
QONUNI

“O‘zbekiston Respublikasining Konstitutsiyaviy sudi to‘g‘risida”gi 
O‘zbekiston Respublikasi Konstitutsiyaviy Qonuniga o‘zgartirish 

va qo‘shimchalar kiritish haqida

1-modda. O‘zbekiston Respublikasining 2021-yil 27-aprelda 
qabul qilingan “O‘zbekiston Respublikasining Konstitutsiyaviy 
sudi to‘g‘risida”gi O‘RQ–687-sonli  Konstitutsiyaviy 
Qonuniga (O‘zbekiston Respublikasi Oliy Majlisi palatalarining 
Axborotnomasi, 2021-yil, № 4, 292-modda) quyidagi o‘zgartirish 
va qo‘shimchalar kiritilsin: 

1) 4-moddaning birinchi qismi:
2-bandi quyidagi tahrirda bayon etilsin:
“2) O‘zbekiston Respublikasining Prezidenti tomonidan 

imzolanguniga qadar – O‘zbekiston Respublikasi konstitutsiyaviy 
qonunlarining, ratifikatsiya qilish to‘g‘risidagi O‘zbekiston 
Respublikasi qonunlari O‘zbekiston Respublikasining 
Prezidenti tomonidan imzolanguniga qadar – O‘zbekiston 
Respublikasi xalqaro shartnomalarining O‘zbekiston Respublikasi 
Konstitutsiyasiga muvofiqligini aniqlaydi”; 

quyidagi mazmundagi 21-band bilan to‘ldirilsin:
«21) O‘zbekiston Respublikasi referendumiga chiqarilayotgan 

masalalarning O‘zbekiston Respublikasi Konstitutsiyasiga 
muvofiqligi to‘g‘risida xulosa beradi»; 

2) 5-moddaning birinchi qismi quyidagi tahrirda bayon 
etilsin:

“Konstitutsiyaviy sud o‘z vakolatlari jumlasiga kiritilgan 
masalalar bo‘yicha qonunchilik tashabbusi huquqiga ega”;

3) 7-moddaning:
birinchi qismi quyidagi tahrirda bayon etilsin:
“Konstitutsiyaviy sudning sudyalari qayta saylanish huquqisiz 

o‘n yillik muddatga saylanadi”;
uchinchi qismi chiqarib tashlansin;

4) 12-moddaning ikkinchi qismi “ilmiy” degan so‘zdan keyin 
“ijodiy” degan so‘z bilan to‘ldirilsin;

5) 17-moddaning ikkinchi qismi quyidagi tahrirda bayon 
etilsin:

“Vakolatlari muddati tugagan sudyaning boshqa ish taqdim 
etish to‘g‘risidagi masala hal bo‘layotgan davrda, biroq uch oydan 
ortiq bo‘lmagan muddatda o‘rtacha oylik ish haqi saqlab qolinadi”;

6) 83-modda quyidagi tahrirda bayon etilsin:

«83-modda.  O‘zbekiston Respublikasining    
 Prezidenti  tomonidan imzolanguniga   
 qadar – O‘zbekiston Respublikasi   
 konstitutsiyaviy qonunlarining,    
	 ratifikatsiya	qilish	to‘g‘risidagi		 	 	
 O‘zbekiston Respublikasi qonunlari   
 O‘zbekiston Respublikasining 

 Prezidenti  tomonidan imzolanguniga   
 qadar – O‘zbekiston Respublikasi   
 xalqaro shartnomalarining O‘zbekiston   
  Respublikasi Konstitutsiyasiga    
	 muvofiqligini	aniqlash	to‘g‘risidagi		 	
 ishlarni yuritish

O‘zbekiston Respublikasining Prezidenti tomonidan 
imzo langun iga  qadar  –  O ‘zbek is ton  Respub l ikas i 
kons t i tu ts iyav iy  qonun la r in ing ,  ra t i f i ka ts iya  q i l i sh 
to‘g‘risidagi O‘zbekiston Respublikasi qonunlari O‘zbekiston 
Respublikasining Prezidenti tomonidan imzolanguniga 
qadar – O‘zbekiston Respublikasi xalqaro shartnomalarining 
O‘zbekiston Respublikasi Konstitutsiyasiga muvofiqligini 

aniqlash chegaralari ishning o‘ziga xos xususiyatlari hisobga 
olingan holda ushbu Qonun 82-moddasining uchinchi qismiga 
muvofiq belgilanadi.

Ishni ko‘rib chiqish yakunlari bo‘yicha Konstitutsiyaviy sud 
quyidagi qarorlardan birini qabul qiladi:

O‘zbekiston Respublikasi konstitutsiyaviy qonunini, 
O‘zbekiston Respublikasi xalqaro shartnomalarini O‘zbekiston 
Respublikasining Konstitutsiyasiga muvofiq emas deb topish 
haqida;

O‘zbekiston Respublikasi konstitutsiyaviy qonunini, 
O ‘zbek is ton  Respub l ikas i  xa lqaro  shar tnomalar in i 
O‘zbekiston Respublikasining Konstitutsiyasiga muvofiq 
deb topish haqida.

Ushbu moddada nazarda tut i lgan ishlar bo‘yicha 
Konstitutsiyaviy sud tegishli hujjatlar olingan kundan e’tiboran 
o‘n besh kundan kechiktirmay qaror qabul qiladi»;

7) quyidagi mazmundagi 831-modda bilan to‘ldirilsin:

«831-modda.  O‘zbekiston Respublikasi    
 referendumiga  chiqarilayotgan 

 masalalarning O‘zbekiston Respublikasi 
	 Konstitutsiyasiga	muvofiqligi	to‘g‘risida	
 xulosa berish haqidagi ishlarni yuritish

Konstitutsiyaviy sud O‘zbekiston Respublikasi referendumiga 
chiqarilayotgan masalalarning O‘zbekiston Respublikasi 
Konstitutsiyasiga muvofiqligini aniqlaydi.

Ishni ko‘rib chiqish yakunlari bo‘yicha Konstitutsiyaviy sud 
quyidagi xulosalardan birini beradi:

O‘zbekiston Respublikasi referendumiga chiqarilayotgan 

masalalarni O‘zbekiston Respublikasining Konstitutsiyasiga 
muvofiq emas deb topish to‘g‘risida;

O‘zbekiston Respublikasi referendumiga chiqarilayotgan 
masalalarni O‘zbekiston Respublikasining Konstitutsiyasiga 
muvofiq deb topish haqida.

Ushbu moddada nazarda tut i lgan ishlar bo‘yicha 
Konstitutsiyaviy sud tegishli hujjatlar olingan kundan e’tiboran 
o‘n besh kundan kechiktirmay qaror qabul qiladi».

2-modda. O‘zbekiston Respublikasi Konstitutsiyaviy 
sudi, Adliya vazirligi va boshqa manfaatdor tashkilotlar 
ushbu Qonunning ijrosini, ijrochilarga yetkazilishini hamda 
mohiyati va ahamiyati aholi o‘rtasida tushuntiri l ishini 
ta’minlasin.

3-modda. O‘zbekiston Respublikasi Vazirlar Mahkamasi:
hukumat qarorlarini ushbu Qonunga muvofiqlashtirsin;
respublika ijro etuvchi hokimiyat organlari ushbu Qonunga zid 

bo‘lgan o‘z normativ-huquqiy hujjatlarini qayta ko‘rib chiqishlari va 
bekor qilishlarini ta’minlasin.

4-modda. Ushbu Qonun rasmiy e’lon qilingan kundan e’tiboran 
kuchga kiradi.

(Äàâîìè. Áîøëàíèøè 1-áåòäà).

O‘zbekiston Respublikasining
     Prezidenti         Sh. MIRZIYOYEV

Toshkent shahri,
2024 yil 12 yanvar
№ O‘RQ—895

Xitoy ayni paytda O‘zbekistonning eng 
yirik import manbai va savdo sherigi 
hisoblanadi, xususan, eksport bo‘yicha 

ikkinchi o‘rinda turadi. Xalqaro transport yo‘lagi 
Xitoy — O‘zbekiston hamkorligining asosiy 
yo‘nalishi bo‘lib, O‘zbekistonni “dengizga chiqa 
olmaydigan mamlakatdan” “quruqlik bilan 
bog‘langan mamlakat”ga aylantirishiga samarali 
yordam beradi. Xitoy tomonidan muvaffaqiyatli 
qurib bitkazilgan Angren — Pop temir yo‘l 
liniyasi O‘zbekiston va Markaziy Osiyodagi eng 
uzun tunnel hisoblanadi. Xitoy — Qirg‘iziston 
— O‘zbekiston transport yo‘lagi tog‘larni kesib 
o‘tuvchi xalqaro transport arteriyasiga aylanib 
bormoqda. “Markaziy Osiyo — Xitoy” gaz 
quvurining to‘rtta yo‘nalishi ham O‘zbekiston 
hududidan o‘tib, qo‘shni davlatlar o‘rtasidagi 
do‘stona hamkorlik mezonini belgilab beradi.

“Xitoy va O‘zbekiston o‘rtasidagi madaniy 
aloqalar ham jadal rivojlanib bormoqda. Ikki 
mamlakat oliy ta’lim muassasalari, tahlil 
markazlari, ommaviy axborot vositalari, san’at, 
arxeologiya va sog‘liqni saqlash sohalari 
o‘rtasida tez-tez almashinuvlar amalga 
oshirilmoqda. Turizm sohasida hamkorlik 
bo‘yicha qator kelishuv va memorandumlar 
imzolangan. O‘zbekiston xitoylik sayyohlar 
uchun 10 kunlik vizasiz rejim joriy etgan. 
Bu Xitoy va O‘zbekiston o‘rtasidagi turizm 
hamkorligi yanada kengayishiga xizmat 
qilmoqda”, deya ta’kidlangan Xitoy bosma 
nashrida.

2024 yilda har ikki tomon iqtisodiyot, savdo, 
sarmoya, moliya, aloqa, qishloq xo‘jaligi, 
energetika va “yashil” rivojlanish kabi turli 
sohalarda sheriklikni yanada faollashtirishi va 
chuqurlashtirishi tabiiy.

“Ikkala mamlakat ham sanoatning bir-birini 
to‘ldiruvchi afzalliklaridan to‘liq foydalanishi, 
o‘zaro savdoni rag‘batlantir ishi, savdo 
tuzilmasini optimallashtirishi, sanoat va ta’minot 
zanjirlarining barqarorligini saqlashi kerak. 
Shuningdek, ular BMT va SHHT kabi ko‘p 
tomonlama xalqaro mexanizmlar doirasida 
yaqindan hamkorlik qiladilar”, deb yoziladi 
“Global Times”da.

«Dunyo» AA.
Pekin

“Global Times”:

Xitoy va 
O‘zbekiston o‘rtasidagi 
hamkorlik — taraqqiyot 

va farovonlik 
sari yo‘l

“Moviy chamadon sayohati” loyihasi 
doirasida Al isher Navoiy nomidagi 
Sirdaryo vi loyati axborot-kutubxona 
markaz i  xod im la r i n i ng  ha f t an ing 
belgilangan kunlarida bog‘cha, maktab va 
ixtisoslashtirilgan ta’lim muassasalariga 
tashrif buyurishi shunday yangiliklardan 
biridir.

Masalan, “Anhor usti” 
oilaviy korxonasi rahbari Sobir 
Xonaliyevning tashabbusi 
bilan tumanda yana bir yangi 
loyiha — chinni buyumlar 
ishlab chiqarish yo‘lga qo‘yildi. 
Tashabbuskor tomonidan 
sarflangan 1 mlrd. 200 mln. 
so‘m sarmoya evaziga barpo 
etilgan korxonada yiliga 50 
ming dona chinni buyumlar 
ishlab chiqarish imkoniyati 
mavjud.

—  Y u r t i m i z d a 
tadbirkorlikni rivojlantirishga 
qaratilayotgan yuksak e’tibor 
ushbu loyihani ro‘yobga 
ch iqar ish imizga zamin 
hozirladi, — deydi tadbirkor. 
— Shunday tashabbus 
bilan tuman hokimligiga 
murojaat  q i lganimizda, 
ishlab chiqarish majmuasini 
qurish uchun Mustaqillik 
mahallasi hududidagi kichik 
sanoat  zonas idan yer 
maydoni ajratib berdi. Ko‘rib 
turganingizdek, bu yerda o‘z 
korxonamizni bunyod etib, 
ishlab chiqarishni boshlab 
yubordik.

Ayni paytda korxonada 
c h o y n a k ,  p i y o l a , 
kosa va l ikobcha kabi 
chinni buyumlar ishlab 
chiqarilmoqda. Bu faoliyat 
ortidan esa hududdagi 10 
nafar fuqaroning doimiy ish 
bilan bandligi ta’minlandi.

Tadbirkorning aytishicha, 
t ez  o rada  ko rxonada 
ish lab  ch iqar i layo tgan 
mahsulot turi ham, ishchilar 
soni ham yanada ortadi. 
Xususan, hozirda 4 turdagi 
chinni buyumlar ishlab 
chiqar i layotgan bo‘ lsa, 
kelgusida bu ko‘rsatkichni 8 
turga oshirish mo‘ljallangan. 

Jahongir  
BOYMURODOV

(“Xalq so‘zi”).

Intilish

Chiroqchining 
chinni 

buyumlari
Qashqadaryo 

viloyatining Chiroqchi 
tumani sanoat 
mahsulotlari ishlab 
chiqarish borasida 
katta salohiyatga 
ega. So‘nggi yillarda 
tumanda xomashyo 
yetishtirish bilan 
bir qatorda, ishlab 
chiqarish sanoati ham 
rivojlanib boryapti. 
Buni har yili sanoat 
sohasida o‘nlab 
yangi-yangi loyihalar 
amalga oshirilayotgani 
misolida ham ko‘rish 
mumkin.

Albatta, ular “moviy chamadon”ga 
bolalarning yoshiga mos badiiy adabiyotlar, 
ertak kitoblar joylab bolalar huzuriga 
kelishadi. Shu bilan birga, o‘quvchilarning 
mutolaaga bo‘lgan qiziqishini yanada 
oshirish maqsadida ularni qiziqtirgan kitob 
hamda ertaklardan parchalarni shirali 
ovozda, ifodali tarzda o‘qib berishadi. 

Bundan tashqari ,  ma’naviy-ma’r i f iy 
mavzularda suhbatlar o‘tkazilmoqda. Har 
turdagi o‘yinlar tashkil etiladi. O‘z navbatida, 
yoshlar o‘zlari yod olgan she’rlardan 
namunalar o‘qiydi.

— “Mov iy  chamadon sayohat i ” 
loyihasining samarasi katta bo‘lyapti, 
— deydi Sirdaryo vi loyati axborot-
kutubxona markazining abonementlar 
sektori mudiri Xurshida Mamatqulova. — 
Ma’lumki, maktabgacha ta’lim tashkilotlari 
tarbiyalanuvchilarining murg‘akligidanoq 
kitobga mehr qo‘yishi kelgusida ularning 
faol kitobxon bo‘lishlariga mustahkam 

poydevor yaratadi. Shu ma’noda, loyiha 
ham ayni maqsadga xizmat qilayotir. 
Bunda, albatta, kitob mutolaasi hamda 
kitobxonlikni targ‘ib qiluvchi turli intellektual 
o‘yinlar, bilimni charxlovchi savol-javoblar 
ham loyihaning yanada qiziqarli va samarali 
bo‘lishini ta’minlamoqda. Faol ishtirokchilar 
markazimiz tomonidan kitoblar jamlamasi 
bilan rag‘batlantirilyapti.

Bu hali hammasi emas. Viloyat axborot-
kutubxona markazi tomonidan amalga 
oshirib kelinayotgan “Mehr kutubxonasi” 
loyihasi ham e’tirofga loyiq. Markazning 
abonement sektori ro‘yxatida 20 nafar 

nogironligi bo‘lgan kitobxon mavjud. 
“Mehr kutubxonasi” aynan mana shu 
kitobxonlarning xonadoniga kirib boradi. 
Ya’ni axborot-kutubxona markazi xodimlari 
zarur adabiyotlarni ushbu kitobxonlarning 
huzuriga keltirishyapti. 

E’tiborlisi, kitobxon kitoblarni o‘qib 
bo‘lgach markazga, ayni loyiha mas’uliga 
qo ‘ng ‘ i roq  q i lad i .  So ‘ngra  “Mehr 
kutubxonasi” tez orada yana uning huzuriga 
keladi. Muhimi, yaratilgan qulaylik va 
albatta, katta mehr-e’tibor tufayli nogironligi 
bor kitobxonlar kutubxonaga bormasdan 
o‘zlari  istagan adabiyotlarni o‘qish 
imkoniyatiga ega bo‘lyapti.

Ahmadali ShERNAZAROV 
(“Xalq so‘zi”).

“MEHR KUTUBXONASI”

Loyiha

Xizmatlar va tijoratning ko‘plab turlari bevosita mijozning huzurigacha yetib 
kelishi hozirgi kunda oddiy holga aylangan. Shu ma’noda, ma’naviy-ma’rifiy 
sohada, xususan, kutubxona xizmati ko‘rsatishda ham ana shunday qulayliklar 
tobora ko‘paymoqda.

Qoraqalpog`iston Respublikasi va Xorazm viloyatida 
resurs tejovchi sug`orish texnologiyalarini joriy etish 
bo`yicha loyihalarga tijorat banklari tomonidan 
milliy valyutada ajratiladigan kreditlar bo`yicha 
foiz stavkasining 10 foizdan oshadigan qismi 
Davlat budjeti tomonidan qoplab berilishi nazarda 
tutilgan. Mazkur imtiyoz va imkoniyatlar Orolbo`yi 
hududlaridagi qishloq xo`jaligi mahsulotlari 
yetishtiruvchilarini suv tejovchi texnologiyalarni 
kengroq joriy qilishga qaratilgan tadbirlardan 
sanaladi.

Barcha tumanlar  bo‘y icha 
j adva l l a r  i sh lab  ch iq i l d i . 
Be ton lash t i r i l ad igan  i chk i 

ariqlarning xo‘jaliklar kesimida kartalari 
tayyorlanib, har bir tumanga mas’ul vakil 
va loyihachi tashkilotlardan xodimlar 
biriktirildi. Bugungi kunga kelib 95,2 km. 
uzunlikdagi ichki sug‘orish tarmoqlari 
betonlandi va 225 km. ichki ariqlar 
betonlashga tayyor holatga keltirildi.

U m u m a n ,  Q o r a q a l p o g ‘ i s t o n 
Respublikasida 267,7 km. magistral 
kanallarni betonlash va rekonstruksiya 
qilish belgilangan bo‘lib, shundan 
respublika budjeti hisobidan 119,3 
km. uzunlikdagi 10 ta obyektda va 
qo‘shimcha bitta obyektda 3 kilometrlik 
betonlash ishlarini amalga oshirish 
ko‘zda tuti lgan. Rekonstruksiyasi 
boshlanadigan 5 ta obyektda loyihalash 
korxonalari tomonidan loyiha-smeta 
hujjatlari ishlab chiqildi. Ekspertizaga 
berilgan qo‘shimcha 3 kilometrl ik 
bitta obyektda loyiha-smeta hujjatlari 
tayyorlanmoqda. Shuningdek, qolgan 148 
kilometr uzunlikdagi kanallarni betonlash 
bo‘yicha qo‘shimcha mablag‘ ajratish va 
taklif etilayotgan obyektlarning birlamchi 
hujjatlari ko‘rib chiqilmoqda.

O‘ tgan y i l  vegeta ts iya ,  ya ’n i 
sug‘or ish mavsumida Amudaryo 
havzasidan 4 mlrd. 865 mln. kub metr 
suv iste’molchilarga yetkazib berildi. 
E’tiborlisi, fidoyi suvchilarimizning 
mashaqqatli mehnati evaziga ko‘p 
yillardan buyon suv borishi qiyin bo‘lgan 
40 dan ortiq og‘ir hududlarga obihayot 
oqimi ta’minlandi. Natijada bug‘doy, paxta 
va boshqa qishloq xo‘jaligi ekinlaridan 
mo‘l hosil yetishtirildi. 

Yuqorida ta’kidlanganidek, suv 
miqdori tobora kamayib borayotgan 
davrda kanal va ariqlarni betonlash 
bilan birga suv tejovchi texnologiyalarni 
keng joriy qilish ham kam suv bilan mo‘l 
hosil yetishtirishning asosiy omillaridan 
sanaladi. Shu bois keyingi yillarda 
Qoraqalpog‘iston Respublikasida ham 
bu borada salmoqli ishlar amalga 
oshirilmoqda.

2019 — 2023 yillar mobaynida 40 
ming gektarga yaqin maydonlarda 
suv tejovchi texnologiyalar joriy qilindi. 
Shundan, 17 746 gektarda tomchilatib, 
2 763 gektarda yomg‘irlatib, 112 
gektarda diskret usulida sug‘orish yo‘lga 
qo‘yildi. Shuningdek, 17 695 gektar 
maydon egiluvchan quvurlar yordamida 
sug‘orilgan bo‘lsa, 1 261 gektari egatlarga 

plyonka yotqizish orqali sug‘orildi. Shu 
bilan birga, Qoraqalpog‘iston sharoitida 
suvni tejaydigan eng samarali usullardan 
biri bo‘lgan lazer uskunasi yordamida 
yer tekislash ishlariga keyingi vaqtlarda 
klaster va fermerlar katta qiziqish 
bildirayotir.

Raqamlarga e’tibor qaratadigan 
bo‘lsak, 102 237 gektar maydon lazer 
uskunasi yordamida tekislanganini 
ko‘r ishimiz mumkin. Xul las,  shu 
kabi resurs tejovchi texnologiyalarni 
qo‘llash natijasida 242,6 mln. kub metr 
obihayot tejab qolindi. 2024 yilda ham 
bunday texnologiyalarni keng joriy 
qilish bo‘yicha rejalar belgilab olingan. 
Negaki, mavjud manbadan samarali 
foydalanish mintaqamiz uchun hayot-
mamot masalasiga aylanmoqda, desak, 
mubolag‘a bo‘lmaydi.

Bu borada Prez ident imizn ing 
2024 yil 5 yanvardagi “Quyi bo‘g‘inda 

suv resurslarini boshqarish tizimini 
takomillashtirish hamda suv resurslaridan 
foydalanish samaradorligini oshirish 
chora-tadbirlari to‘g‘risida”gi qarori 
asosida suv xo‘jaligida qator islohotlar 
amalga oshirilmoqda. 

Jumladan, mazkur qarorga ko‘ra Suv 
xo‘jaligi vazirligining tuman irrigatsiya 
bo‘limlari hamda maxsus xizmatlari 
negizida “Suv yetkazib berish xizmati” 
davlat muassasalari tashkil etilmoqda. 
Resurslardan foydalanganlik uchun 
soliqdan Davlat budjetiga tushgan 
t ushumn ing  40  f o i z i  ob i hayo t 
yetkazib berish xizmatlari faoliyatini 
moliyalashtirishga yo‘naltiriladi.

S h u  y i l d a n  r e s u r s  t e j o v c h i 
sug‘orish texnologiyalarini joriy etish 
bo‘yicha loyihalarni amalga oshirish 
uchun qishloq xo‘jaligi mahsulotlari 
ishlab chiqaruvchilarga “suvkredit.
uz” platformasi orqali 5 yil muddatga, 

shundan 2 yillik imtiyozli davr bilan 
yillik 14 foiz stavkada kreditlar ajratiladi. 
Obihayotn i  te jaydigan sug‘or ish 
texnologiyalarini joriy etish bo‘yicha 
xarajatlarning bir qismini qoplash 
uchun subsidiyalar qishloq xo‘jaligi 
mahsulotlari ishlab chiqaruvchilarga 
ushbu texnologiyalar joriy qilingan yilning 
o‘zida to‘liq miqdorda ajratiladi.

E ’ t i b o r l i s i ,  Q o r a q a l p o g ‘ i s t o n 
Respublikasi va Xorazm viloyatida resurs 
tejovchi sug‘orish texnologiyalarini joriy 
etish bo‘yicha loyihalarga tijorat banklari 
tomonidan milliy valyutada ajratiladigan 
kreditlar bo‘yicha foiz stavkasining 10 
foizdan oshadigan qismi Davlat budjeti 
tomonidan qoplab berilishi nazarda 
tutilgan. Mazkur imtiyoz va imkoniyatlar 
Orolbo‘yi hududlaridagi qishloq xo‘jaligi 
mahsulotlari yetishtiruvchilarini suv 
tejovchi texnologiyalarni kengroq joriy 
qilishga qaratilgan tadbirlardan sanaladi, 
albatta. 

B i n o b a r i n ,  Q o r a q a l p o g ‘ i s t o n 
Respublikasida mavjud suv resurslaridan 
samarali foydalanish, isrofgarchilikni 
kamaytirishga qaratilgan keng ko‘lamli 
ishlar boshlangan. Negaki, obihayot 
— bebaho ne’mat ekanini har bir kishi 
chuqur anglab yetmoqda. Zotan, suvdan 
tejamkorlik bilan foydalanish, uning 
har tomchisini maqsadli sarflash ham 
isrofgarchilikning oldini oladi, ham 
iqtisodiy samaradorlikka olib keladi. 

G‘ayratjon OTAJONOV
(«Xalq so‘zi»).

SUVNING QADRI BEBAHO!

Komissiya a’zolari, Inson 
huquqlari  bo‘yicha Mil l iy 
markaz,  Ol iy  Maj l isn ing 
Inson huquqlari bo‘yicha 
vakili (ombudsman) va Bola 
huquqlari  bo‘yicha vaki l i 
(Bolalar ombudsmani) hamda 
OAV vakillari ishtirok etgan 
yig‘il ishda Oliy Majlisning 
inson huquqlari sohasida 
O‘zbekiston Respublikasining 
xalqaro majburiyatlarga rioya 
etilishi yuzasidan belgilangan 
vazifalar ijrosiga bag‘ishlangan 
ma’ruzalar eshitildi. 

K u n  t a r t i b i d a g i 
masalalarda, asosan, inson 
huquqlari bo‘yicha xalqaro 
majburiyatlarning bajarilishi, 
2023-yilda fuqarolar, bolalar 
va ayollar manfaatlarini himoya 
qilish hamda ular uchun qulay 
sharoit yaratish borasida 
amalga oshirilgan ishlarga 
alohida e’tibor qaratildi.

T a ’ k i d l a n g a n i d e k , 
m a m l a k a t i m i z d a  i n s o n 
huquqlarini rag‘batlantirish, 
h imoya q i l i sh  va  unga 
r i o y a  e t i s h  m a s a l a l a r i 
davlat siyosatining ustuvor 
yo‘nalishlaridan biri sanaladi. 
Shu bois so‘nggi yil larda 
m a m l a k a t i m i z d a  i n s o n 
huquqlari va erkinliklarini 
ta’minlash bo‘yicha keng 
ko ‘ laml i  sa ’y -haraka t la r 
ro‘yobga chiqarildi. 

Y a n g i  t a h r i r d a g i 
Konstitutsiyamizda ham inson 
huquqlari borasidagi normalar 
qariyb uch baravarga ko‘paydi. 
Yurtimizda Oliy Majlisning 
Bola huquqlar i  bo‘y icha 
vakili (Bolalar ombudsmani) 
instituti alohida ta’sis etildi. 
Mamlakatda qabul qilinayotgan 
qonunlarda asosiy e’tibor 
inson, uning sha’ni, rivojlanishi 
uchun sharoit va imkoniyatlar 
yaratishga qaratilyapti. Bu, 
o‘z navbatida, inson huquqlari 
s o h a s i d a  q i l i n a y o t g a n 
ish larn ing sa lmog‘ i  qay 
darajada yuqori ekanligini 
ko‘rsatadi.

Parlament komissiyasi 
y ig ‘ i l i sh ida  O ‘zbek is ton 
Respublikasida inson huquqlari 
sohasidagi Milliy ta’lim dasturi 
va uni amalga oshirish bo‘yicha 
“Yo‘l xaritasi”da belgilangan 
vazifalar ijrosi ko‘rib chiqildi.

O‘tgan davrda mazkur 
d a s t u r  b a n d l a r i  i j r o s i 
yuzasidan muayyan ishlar 
qilingani ta’kidlandi. Xususan, 
yoshlarning inson huquqlari 
va  e rk in l i k la r i  bo ‘y icha 
xabardorligini oshirish, davlat 

Parlament quyi palatasining Ekologiya 
va atrof-muhitni muhofaza qilish masalalari 
qo‘mitasi brifingida ma’lum qilinganidek, 
hisobot davrida atrof-muhit muhofazasi 
hamda qayta tiklanuvchi energetikani 
rivojlantirishning huquqiy asosini yanada 
mustahkamlash, shuningdek, qonun 
hujjatlarining ijro etilish holati yuzasidan 
tegishli vazirlik va idoralar rahbarlarining 
axborotini eshitib borishga alohida e’tibor 
qaratildi.

O‘tgan davrda qo‘mita qonun ijodkorligi 
yo‘nalishida 10 ta qonun loyihasi uchun 
mas’ul bo‘ldi. Shuningdek, qonunchilik 
tashabbusi huquqi asosida 3 ta qonun 
loyihasini ishlab chiqish va quyi palata 
muhokamasiga kiritishda ishtirok etdi.

Qo‘mita huzuridagi ekspertlar guruhi tarkibi 
yangilanib, qonun loyihalarini tayyorlash 
jarayoniga ishchi guruh a’zolari jalb qilindi. 
Xususan, qo‘mita mas’ul bo‘lgan qonun 
loyihalari muhokamasi bo‘yicha ishchi 
guruh va ekspertlar guruhining 50 dan ziyod 
yig‘ilishlari o‘tkazildi.

Nazorat-tahlil faoliyati doirasida 22 ta 
tadbir tashkil etildi. Ulardan 7 tasi qonun 
hujjatlarining ijro holatini o‘rganishga, 7 
tasi davlat va xo‘jalik boshqaruvi organlari 
rahbarlarining axborotini eshitishga, 8 tasi 
qo‘mita qarorlarining ijrosini monitoring 
qilishga taalluqlidir.

Shuningdek, mansabdor shaxslarga 
saylovchi larn ing qonuniy huquq va 
manfaatlarini ta’minlash bilan bog‘l iq 
masalalar yuzasidan jami 9 ta deputat so‘rovi 
yuborilgan. 

Hisobot davrida jismoniy va yuridik 
shaxslarning murojaatlarini o‘z vaqtida 
o‘rganish hamda ularni hal etishga alohida 
e’tibor qaratildi. Qo‘mita nomiga kelib tushgan 
jami 266 ta murojaat belgilangan tartibda ko‘rib 
chiqilib, ularning salmoqli qismi hal etildi.

BIR QATOR YO‘NALISHLARDAGI 
FAOLIYAT SAMARALI BO‘LDI

Sarhisob

Qayd etilganidek, o‘tgan yilda 
qo‘mitaning O‘zbekiston Respublikasi 
tashqi siyosati va tashqi iqtisodiy 
faol iyat ining huquqiy asoslarini 
takomillashtirish, boshqa davlatlar 
parlamentlari va xalqaro parlament 
tashkilotlari bilan hamkorlikni yanada 
rivojlantirish, qonun hujjatlari ijrosi 
ustidan parlament nazoratini amalga 
oshirish borasidagi faoliyati, ayniqsa, 
samarali bo‘ldi. Ayni chog‘da qonun 
i jodkorl igi yo‘nal ishida mahall iy 
Kengashlar deputatlari va ekspertlar 
isht i rokida 12 ta qonun ko‘r ib 
chiqilgan va Senatning yalpi majlislari 
muhokamasiga kiritildi.

E’tiborlisi, bu qonunlar xalqaro 
hamkorlikning huquqiy asoslarini 
mustahkamlash, davlat chegarasiga 
oid masalalarni hal etish, mehnat 
huquqi ilg‘or standartlarini joriy qilish, 
mamlakatimiz mudofaa qobiliyatini 
yaxshilash hamda O‘zbekistonning 
xorijdagi nufuzini oshirishga xizmat 
qilmoqda.

Yig‘ilishda qo‘mitaning nazorat-tahlil 
yo‘nalishidagi faoliyatiga ham keng 
urg‘u berildi. Bu davrda asosiy e’tiborni 
maxsus iqtisodiy zonalar, turizm, aholi 
bandligini ta’minlash, chet davlatlar bilan 
ikki tomonlama hamkorlikni rivojlantirish 
bo‘yicha rejalar va “yo‘l xaritalari”ni 
amalga oshirish to‘g‘risidagi qonun 
hujjatlari ijrosini o‘rganishga qaratildi.

O‘zbekiston Respublikasining 
inson huquqlari sohasidagi xalqaro 
majburiyatlari bajarilishini monitoring 
qilish ham faoliyatning muhim jihati 
bo‘ldi. Amalga oshirilgan ishlar bilan 
inson huquqlari sohasida ta’lim milliy 
dasturi ijrosini muntazam nazorat qilish, 
tadbirlarni sifatli va o‘z vaqtida bajarish 
yuzasidan tegishli vazirlik va idoralarga 
taklif va tavsiyalar kiritish tizimini joriy 
etishga ko‘maklashildi.

Bundan tashqar i ,  qo ‘mi tada 

2023-yilda 15 ta majlisda 25 
ta masala ko‘rib chiqildi. Shu 
bilan birga, tibbiyot xodimining 
qonuniy tibbiy faoliyatiga to‘sqinlik 
q i l gan l i k  uchun  j avobga r l i k 
belgilanishi, pedagoglarning xizmat 
vazifalarini bajarishiga monelik 
ko‘rsatganlik uchun javobgarlikning 
kuchaytiri l ishiga doir qonunlar 
ishlab chiqildi. Ushbu qonunlar 
t ibbiyot va pedagog xodimlar 
o‘z xizmat vazifalarini bajarishi 
jarayonida turli xil aralashuv va 
to‘sqinliklarning kamayishiga xizmat 
qilishi bilan e’tiborga molikdir.

Nazorat-tahlil faoliyatida qator 
o‘rganishlar o‘tkazildi. Xususan, 
oilaviy shifokor punktlari, oilaviy 
poliklinika va mahalla tibbiyot 
punktlarida aholiga birlamchi tibbiy 
yordam ko‘rsatish holati o‘rganilib, 
bunda “Fuqarolar sog‘lig‘ini saqlash 
to‘g‘risida”gi Qonunda belgilangan 
normalar ijrosiga alohida e’tibor 
qaratildi. 

O‘tgan yilda qo‘mita tomonidan 
qonunchilikni takomillashtirish, 
j oy la rda  aho l i n i  t ashv i shga 
solayotgan masalalarni  i jobiy 
ha l  q i l i sh  va u larga amal iy 
ko‘maklashish, murojaatlarni o‘z 
vaqtida ko‘rib chiqish hamda xotin-
qizlarning jamiyatdagi rolini oshirish 
va ularni ijtimoiy qo‘llab-quvvatlash 
masalalariga alohida e’tibor berildi.

Qo‘mita mas’ulligida “O‘zbekiston 
Respublikasining ayrim qonun 
hujjatlariga o‘zgartishlar kiritish 
to ‘g ‘ r is ida”g i  hamda “Dav la t 
boj i  to‘g‘r is ida”gi O‘zbekiston 
Respublikasi Qonuniga ma’muriy 
sudlarga murojaat qilishda fuqarolar 
uchun qulay shar t -sharo i t lar 
yaratishga qaratilgan o‘zgartirish 
va qo‘shimchalar kiritish haqida”gi 
qonunlar Senat yalpi majlislari 
muhokamasiga kiritildi.

Qo‘mi ta  a ’zo lar i  Toshkent 
viloyatining Qibray tumanidagi 

investitsiya loyihalari doirasida yangi 
ish o‘rinlari tashkil etish, mehnat 
migrantlarining huquq va manfaatlarini 
himoya qilish masalalari, shuningdek, 
“Turizm to‘g‘risida”gi Qonunning 
Surxondaryo viloyatidagi ijrosi bo‘yicha 
bir qator vazirlik va idoralar axboroti 
eshitildi. 

Yig ‘ i l i shda  qo ‘m i ta  a ’ zo la r i 
tomonidan xorijiy davlat, xalqaro 
tashkilotlar va moliya institutlari hamda 
biznes vakillari bilan 97 ta uchrashuv 
uyushtirilgani, o‘zaro amaliy hamkorlik 
ist iqbol lar i  muhokama qi l ingani 
alohida ta’kidlandi. Ayni chog‘da xorijiy 
parlamentlar bilan do‘stlik guruhlarining 
7 ta majlisi o‘tkazildi.

O‘tgan yilda fuqarolar murojaatlari 
bilan ishlash mexanizmlari tubdan 
qayta ko‘rib chiqildi. Odamlarning 
shikoyatlarini ko‘rib chiqish va hal 
etish masalalari bo‘yicha mahalliy 
Kengashlar deputatlari bilan hamkorlik 
kuchaytirildi. Murojaatlardan kelib 
chiqib, aholini tashvishga solayotgan 
tizimli muammo va kamchil iklar 
yuzasidan senator so‘rovlarini yuborish 
amaliyotiga keng urg‘u berildi.

Majlisda istiqboldagi vazifalar 
haqida ham so‘z yuritildi. Xususan, 
mahalliy Kengashlarga transchegaraviy 
h a m k o r l i k n i  r i v o j l a n t i r i s h g a 
ko‘maklashish, hududlarning turizm 
va investitsiyaviy salohiyatini oshirish 
masalalari bo‘yicha uslubiy yordam 
ko‘rsat ish zarur l ig i  ta ’k id landi . 
Bundan tashqari, xorijiy davlatlar 
bilan mintaqalararo va qardosh 
shaharlar aloqalarini rivojlantirishni 
qo‘llab-quvvatlash, mamlakatimizning 
xorijdagi mehnat migrantlari uchun 
qo‘shimcha kafolat va imkoniyatlar 
yaratish bo‘yicha parlamentlararo 
hamkorlikni kengaytirish ishlarini 
yanada faollashtirish zarurligi qayd 
etildi.

Oliy Majlis Senatining Xalqaro munosabatlar, tashqi iqtisodiy aloqalar, xorijiy 
investitsiyalar va turizm masalalari qo‘mitasi yig‘ilishida 2023-yildagi faoliyat 
yakunlari muhokama qilindi.

XOTIN-QIZLAR FAOLLIGINI OSHIRISH — 
DOIMIY E’TIBORDA

34-ko‘p tarmoqli ixtisoslashtirilgan 
d a v l a t  m a k t a b g a c h a  t a ’ l i m 
tashki lot idagi  mavjud holatni 
o‘rgandi hamda bu masala ham 
yalpi majlisga olib chiqildi.

Shun ingdek,  xo t in -q iz la rn i 
qo‘llab-quvvatlash, ularning jamiyat 
hayotidagi faol ishtirokini ta’minlash, 
muammolarini tizimli ravishda hal 
etish masalalari bo‘yicha o‘ndan 
ortiq o‘rganishlar o‘tkazildi. 

Masalan, Toshkent shahridagi 
10 ta oliy ta’lim muassasasida 
talaba qizlarga yaratilgan shart-
sharoit o‘rganildi.  Samarqand 
va Jizzax viloyatlarida ayollarni 
ish bilan ta’minlash, ishsiz xotin-
qizlarni mehnat bozorida talab 
yuqori bo‘lgan kasb-hunarlarga 
o‘qitish, ularni tadbirkorlikka jalb 
etish bo‘yicha amalga oshirilgan 
ishlar holati bevosita hududning 
o‘zida tahlil qilindi. Xotin-qizlar 
muammolarini tizimli ravishda hal 

etish va ularni ijtimoiy qo‘llab-
quvvat lash bo ‘y icha amalga 
oshi r i lgan ish larn ing Buxoro 
viloyatidagi holati ham e’tibor 
markazida bo‘ldi.

Yig‘ilishda ta’kidlanganidek, yil 
davomida aholi muammolarini 
tinglash, o‘rganish va bartaraf 
etish, ularning qonuniy huquq 
va manfaatlarini himoya qilish 
maqsadida fuqarolar qabullari 
tashkil etildi. O‘tgan yilda qo‘mitaga 
3,4 ming murojaat kelib tushgan 
bo‘lib, ularning barchasi nazoratga 
olindi va aksariyati hal etilishiga 
erishildi. 

Q o ‘ m i t a  t o m o n i d a n  s u d , 
prokuratura, MIB, IIV, Kadastr 
agentligi va boshqa vazirlik hamda 
idora vaki l lar i  isht i rokida 37 
marotaba fuqarolar qabuli o‘tkazildi. 
Qabulda mingdan ortiq odamlar 
qatnashdi.

M u h o k a m a  j a r a y o n i d a 
ishtirokchilar tomonidan bildirilgan 
fikr-mulohaza va takliflar tahlil 
qilindi hamda ular qo‘mitaning 
2024-yildagi ish rejasiga kiritilishi 
belgilandi. 

Oliy Majlis Senatining Xotin-qizlar va gender tenglik masalalari 
qo‘mitasining sarhisob yig‘ilishida senatorlar, qo‘mita huzuridagi 
ekspert guruhi a’zolari, mahalliy Kengash deputatlari, Yoshlar 
parlamenti hamda vazirlik va idoralar vakillari, shuningdek, OAV 
xodimlari ishtirok etdi.

IJTIMOIY MUAMMOLAR YECHIM 
TOPMOQDA

Oliy Majlis Senatining Fan, ta’lim va sog‘liqni saqlash 
masalalari qo‘mitasi majlisida qayd etilganidek, o‘tgan yili qo‘mita 
a’zolari fan, ta’lim va sog‘liqni saqlashga oid qonunchilikni 
mustahkamlash, aholining ijtimoiy muammolarini hal etish, 
faoliyat yo‘nalishiga doir qonunlar ijrosi yuzasidan nazorat-tahlil 
jarayonlarida faollik ko‘rsatdi.

Qoraqalpog‘iston Respublikasi 
hamda Xorazm viloyatida 2022/2023 
o‘quv yili davomida maktablarning 
boshlang‘ich sinf o‘quvchilariga 
bepul ovqat berish tizimini o‘rganish 
natijalari ham qo‘mita majlisida 
muhokama qilindi.

O i l a v i y  b o l a l a r  u y l a r i d a 
tarbiyalanayotgan yetim bolalar 
v a  o t a - o n a  q a r a m o g ‘ i d a n 
mahrum bo‘lgan o‘g‘i l-qizlarga 
yaratilayotgan sharoitlar o‘rganilib, 
Senat Kengashiga tahliliy ma’lumot 
kiritildi.

Bundan  tashqar i ,  aho l i n i 
t a s h v i s h g a  s o l a y o t g a n 
muammolarni hal etish bo‘yicha 
Senat yalpi majlisida muammoli 
masalalar ko‘ tar i l ib,  u larning 
yechimi borasida ish olib borildi. 
Masalan,  qo ‘mi ta tomonidan 
Andijon viloyatining Buloqboshi 
tumani t ibbiyot bir lashmasiga 
qarashli jarrohlik bo‘limi binosini 
ta’mirlashga mutasaddilar e’tibor 

qarat ishi so‘ralgandi.  Mazkur 
tibbiyot birlashmasini ta’mirlash 
2024-yilda ijtimoiy va ishlab chiqarish 
infratuzilmasini rivojlantirish dasturiga 
kiritildi.

O‘tgan yilda jismoniy va yuridik 
shaxslardan kelib tushgan 3454 
ta murojaat, shundan 1909 tasi 
Senatda doimiy asosda ishlovchi 
senatorlar tomonidan ko‘rib chiqildi. 
Joylarda esa 2,1 mingdan ziyod 
fuqarolar qabul qilindi. 

Shu bilan birga, tegishli hudud va 
saylovchilar manfaatlariga taalluqli 
muammolarni hal etish borasida 
mutasaddilarga 28 ta senator so‘rovi 
yuborildi.

Bundan tashqar i ,  i j t imo iy 
himoyaga muhtoj fuqarolarga 
homiyl ik yordami ajrat i l ishiga 
ko‘maklashildi. Xususan, senatorlar 
U. Fayziyev va N. Abdullaxonov 
tomonidan fuqarolar sog‘lig‘ini tiklash 
hamda nodavlat ta’lim muassasalari 
faoliyatini qo‘llab-quvvatlash uchun 
xayriya yordamlari ko‘rsatildi.

Shuningdek, 2024-yilda amalga 
oshirilishi rejalashtirilgan vazifalar 
ham ko‘rib chiqildi.

“Xalq so‘zi”.

Brifing

EKOLOGIYA VA ATROF-MUHIT 
MUHOFAZASINI TA’MINLASHDA 

MAS’ULLIK 
Avval xabar qilinganidek, Oliy Majlis Qonunchilik palatasi qo‘mitalari 

tomonidan tashkil etilgan brifinglarda qo‘mitalarning 2023-yildagi 
faoliyati haqida axborot berilib, kelgusidagi vazifalar belgilab 
olinmoqda. 

2023-yi lda Qonunchi l ik palatasiga 
yo‘ l langan murojaat larda ko‘ tar i lgan 
muammolarni ishchi guruh tuzgan holda 
bevosita joyiga chiqib o‘rganish va ularni 
hal etish choralarini ko‘rish amaliyoti yo‘lga 
qo‘yildi. 

Brif ingda keyingi paytda fuqarolar 
tomonidan yo‘llanayotgan murojaatlarda 
qonun hujjatlari normalarini takomillashtirishga 
doir takliflar salmog‘i ortib borayotgani 
qayd etildi. Xususan, qo‘mitaga tushgan 
muro jaat la rda fuqaro lar  tomonidan 
qonun hujjatlariga tegishli o‘zgartish va 
qo‘shimchalar kiritish yuzasidan 20 ga yaqin 
takliflar bildirilgan.

Aholi bilan yaqindan muloqot qilish, 
saylovchilar bilan tizimli ish olib borish, 
ularning huquqlari, erkinliklari va qonuniy 
manfaatlarini ta’minlash maqsadida jismoniy 
va yuridik shaxslar vakillarining qabullari ham 
o‘tkazilgan. 

Jismoniy va yuridik shaxslardan 408 
nafarining qabuli tashkil etilib, ular tomonidan 
ko‘tarilgan masalalar deputatlar sa’y-harakati 
bilan hal etildi.

Qo‘mita faoliyati haqida keng jamoatchilikni 
o‘z vaqtida xabardor qilish, nazorat-tahlil 
tadbirlari yakunlari va ko‘rib chiqilayotgan 
qonun loyihalarining mazmun-mohiyatini 
aholiga muntazam ravishda tushuntirib 
borishga ham jiddiy yondashildi.

Shu bilan birga, qo‘mitaning har bir a’zosi 
tomonidan ijtimoiy tarmoqlardagi shaxsiy 
sahifalari orqali ekologiya va atrof-muhitni 
muhofaza qilish, tabiiy resurslardan oqilona 
foydalanish, yoshlarda Vatanga, tabiatga 
mehr-muhabbat hissini kuchaytirish yuzasidan 
o‘z nuqtayi nazari doimiy bayon etib borildi.

Brifingda kelgusidagi rejalar haqida ham 
axborot berildi.

“Xalq so‘zi”.

Albatta, bunda ta’lim tizimidagi islohot yoshlardagi 
salohiyat va intilishlarni har tomonlama qo‘llab-
quvvatlash, rag‘batlantirishda zo‘r qanot bo‘lmoqda. 
Shu jihatdan Navoiy davlat konchilik va texnologiyalar 
universitetida ixtirochi yoshlarni rag‘batlantirish 
maqsadida “Technoways” texnologik rivojlanish 
marafonining o‘tkazilishi iqtidorli talabalar uchun o‘ziga 
xos sinov maydoni bo‘ldi, desak, mubolag‘a emas.

— Marafon doirasida dastlab, iqtidorli talabalarning 
ilmiy tadqiqot faoliyatini tashkil etish bo‘limi tomonidan 
jami 40 ta loyiha ro‘yxatga olindi, — deydi universitet 

matbuot xizmati rahbari Ozodbek Mustafoyev. — Ularning 
har biri bo‘yicha ixtirochi talabalar taqdimotlar o‘tkazib, 
ijtimoiy-iqtisodiy ahamiyatini bayon etdi.

Marafon natijalariga ko‘ra, hakamlar hay’ati tomonidan 
1-o‘rinni “Devorga rasm chizuvchi innovatsion qurilma” 
yaratgan Asilbek Ravshanov, 2-o‘rinni esa “Muhandislik 
inshootlari uchun generator majmualarini ishlab chiqish” 
loyihasi muallifi, magistr Maqsud Dilmonov hamda 
3-o‘rinni “O‘simlik biomassasidan biologik faol moddalar 
ajratib olish texnologiyasi” bilan Mirvohid Hamroqulov 
qo‘lga kiritdi.

Taklif qilingan g‘oyalarni rag‘batlantirish maqsadida 
mazkur talabalar Oliy ta’lim, fan va innovatsiyalar vazirligi 
huzuridagi Yoshlar akademiyasi a’zoligiga tavsiya 
etiladigan bo‘ldi.

Temur ESHBOYEV
(“Xalq so‘zi”).

G‘OLIBLAR YOSHLAR AKADEMIYASI 
A’ZOLIGIGA TAVSIYA ETILADI

Bugun yurtimizda oliyjanob 
maqsadlarni ko‘zda tutgan iqtidorli 
yoshlarning intilishlari tahsinga loyiq. 
Kecha biz mo‘jiza bilganlarimiz endilikda 
ular tasarrufida takomillashib, ramziylik 
kasb etayotgani ham rost.

Parlament komissiyasi

Inson huquqlari: 

AMALIY ISHLAR 
MUHOKAMA 
QILINDI VA 
TAKLIFLAR 

ILGARI SURILDI
Kecha Oliy Majlisning Inson huquqlari 

sohasida O‘zbekiston Respublikasining xalqaro 
majburiyatlariga rioya etilishi bo‘yicha Parlament 
komissiyasining navbatdagi yig‘ilishi bo‘lib o‘tdi.

organ la r i  xod im la r i n i ng 
inson huquqlari va gender 
tenglik borasidagi bilim va 
ko‘nikmalarini rivojlantirish, 
inson huquqlari sohasida 
pedagog kadrlarni tayyorlash 
tizimini takomillashtirish va 
ilmiy tadqiqotlarni qo‘llab-
quvvatlash yo‘nalishlarida 
qator bandlar o‘z muddatida 
bajarilgan.

Parlament komissiyasi 
a’zolar i  q i l ingan ishlarni 
e’tirof etish bilan bir qatorda, 
bajarilmay qolgan bandlarga 
ham e’tibor qaratdilar. Ushbu 
masalada sustkashlikka yo‘l 
qo‘ymaslik va mazkur hujjat 
ijrosini o‘z vaqtida ta’minlash 
lozimligi ta’kidlandi.

Yig‘ilishda, shuningdek, 
Xotin-qizlarni kamsitishning 
barcha shakllariga barham 
berish to‘g‘risidagi Konvensiya 
qoidalarini bajarish yuzasidan 
O‘zbekiston Respublikasining 
oltinchi davriy ma’ruzasini 
ko ‘ r ib  ch iq ish yakunlar i 
bo‘yicha BMT Xotin-qizlarni 
k a m s i t i s h n i n g  b a r c h a 
shakllariga barham berish 
q o ‘ m i t a s i n i n g  y a k u n i y 
t a v s i y a l a r i n i  a m a l g a 
oshirish yuzasidan 2022 — 
2025-yillarga mo‘ljallangan 
Milliy harakatlar rejasining ijrosi 
ham muhokama qilindi.

H a r  g a l  p a r l a m e n t 
komissiyasi davriy hisobotlar 
bo‘yicha bajarilgan ishlar 
y u z a s i d a n  m u h o k a m a 
o‘tkazar ekan, qonunchilik 
va normativ huquqiy hujjatlar 
b i lan  ish lash va u larn i 
yanada takomi l lasht i r ish 
bo‘yicha takl i f lar beradi. 
Qizg‘in kechgan bu galgi 
yig‘ i l ishda ham Barqaror 
r ivoj lanish maqsadlar iga 
erishishni jadallashtirishda 
parlamentlar rolini kuchaytirish 
to‘g‘risidagi rezolyutsiya, Milliy 
ta’lim dasturi, O‘zbekiston 
Respublikasida Nogironlar 
h u q u q l a r i  t o ‘ g ‘ r i s i d a g i 
Konvensiyani amalga oshirish 
bo‘yicha 2023 — 2025-yillarga 
mo‘ljallangan Milliy harakatlar 
rejasi i j rosini muhokama 
qil ish bi lan birga, ushbu 
yo‘nalishdagi sa’y-harakatlarni 
yanada takomillashtirishga 
qaratilgan qator takliflar ilgari 
surildi.

Ya k u n d a  2 0 2 4 - y i l d a 
P a r l a m e n t  k o m i s s i y a s i 
tomonidan amalga oshirilishi 
lozim bo‘lgan vazifalar belgilab 
olindi.

“Xalq so‘zi”.

Qonunchilik palatasi fraksiyasida

FUQAROLAR BANK XIZMATLARIDAN ROZIMI?

O‘zbekiston Xalq demokratik partiyasi 
hamda uning Oliy Majlis Qonunchilik 
palatasidagi  f raksiyasi  tomonidan 
o‘tkazilgan yig‘ilishda banklar va ularning 
xizmatidan foydalanuvchi fuqarolar 
o‘rtasida vujudga kelayotgan muammolar 
hamda ularning yechimi to‘g‘risidagi 
masala ko‘rib chiqildi.

Yig‘ilishda O‘zbekiston Xalq demokratik 
partiyasi fraksiyasi rahbari Ulug‘bek 
Inoyatov sohada amalga oshirilayotgan 
salmoqli ishlarni e’tirof etgan holda 
so‘nggi paytlarda kredit yoki mikrokredit 
olgan fuqarolarning bank kartalaridan, 
shuningdek, ularning kafillari kartalaridan 
ruxsatsiz pul mablag‘larini yechish 
holatlari ko‘payganiga urg‘u berdi. Bu esa 
amaldagi qonunchilik talablari buzilishiga 
sabab bo‘layotganini ta’kidladi. Masalan, 
Fuqarolik kodeksining 783-moddasiga 

binoan, mijozning ko‘rsatmasisiz pul 
mablag‘larini yechish faqat sud qarori 
bilan yoki Fuqarolik kodeksida, boshqa 
qonunlarda belgilangan yoxud bank va 
mijoz o‘rtasidagi shartnomada nazarda 
tutilgan boshqa hollarda yo‘l qo‘yiladi. 
Boshqa vaqtda esa karta egasining 
ruxsatisiz pul yechib olinishi noqonuniy 
harakat sanaladi.

Mazkur masala O‘zXDPning hududiy 
tashkilotlari va deputatlik birlashmalari 
tomonidan deyarli barcha hududda 
o‘rganib chiqilgan bo‘lib, qator muammolar 
mavjudligi aniqlangan. Xususan, qarz 
oluvchi bilan sug‘urta tashkiloti o‘rtasida 
qarz oluvchining bank kartalaridan 
mablag‘larni akseptsiz tarzda yechib 
olish yuzasidan shartnoma tuzilmagan va 
bunday huquqning nobank tashkilotlariga 
berilishi qonunchilikda ko‘zda tutilmagan. 

Tijorat banklari tomonidan fuqarolarning 
bank kartalaridagi pul mablag‘larini ushbu 
bank kartalari egalarining huquqlari va 
qonuniy manfaatlarini ta’minlamagan 
holda hisobdan chiqarilishiga (shuningdek, 
bunday imkoniyatni sug‘urta tashkilotlari 
uchun yaratilishiga) yo‘l qo‘yilganligi faktlari 
iste’molchilarning huquqlari buzilishiga olib 
kelmoqda. Yana bir jiddiy masala fuqarolar 
nomidagi bir nechta kartadan kredit 
qarzdorligi uchun pul yechib olinayotgani 
bilan bog‘liqdir.

Bundan tashqari, so‘nggi vaqtlarda 
raqaml i  bank lar  r ivo j lan ib ,  mobi l 
ilovalar orqali kredit olish imkoniyatlari 
k e n g a y m o q d a .  R a s m i y l a s h t i r i s h 
jarayonlarida, odatda, qarz oluvchi 
fuqarodan tashqari, yana bir necha 
yaqinining mobil raqami ham so‘raladi. 
Mijoz ularni kiritgach, o‘sha insonlar 

o‘zi xabardor bo‘lmagan holda bevosita 
kafilga aylanmoqda. Qarz olgan shaxs 
kreditni o‘z vaqtida qaytarmasa, uning 
tanishiga bank tomonidan murojaatlar 
boshlanadi. Ya’ni o‘sha odam o‘zi 
xabardor bo‘lmagan masala uchun qayta-
qayta bezovta qilinadi.

XDP fraksiyasi a’zolari mazkur holatlar 
nafaqat partiya elektorati manfaatlariga 
zidligini, balki fuqarolarning huquqlari 
buzilishiga olib kelayotganini ta’kidlashdi.

Ma j l i sda  bank la r  va  u la rn ing 
xizmatidan foydalanuvchi fuqarolar 
o‘rtasida vujudga kelayotgan muammolar 
va ularning yechimi yuzasidan Markaziy 
bankdan kelgan mutaxassislar hamda 
partiya Markaziy kengashi va hududiy 
kengashlaridagi faollarning takliflari 
tinglandi. 

Q o n u n c h i l i k d a g i  b o ‘ s h l i q l a r n i 
to ‘ ld i r ish,  ko ‘ tar i lgan masala larn i 
hal qilish uchun hamkor tashkilotlar 
bilan chuqur o‘rganishlar olib borish, 
zarurat bo‘lsa, deputatlar tomonidan 
qonun tashabbuskor l ig in i  amalga 
oshirib, amaldagi qonunlarga tegishli 
o‘zgartirishlar kiritish masalasini ham 
ko‘rib chiqishga kelishib olindi. 

“Xalq so‘zi”.

Bugungi kunda bank xizmatlari turlari ko‘payib, ulardan 

foydalanish, ayniqsa, kredit olish tizimi soddalashtirilib borilyapti. 

Maishiy texnikadan tortib kiyim-kechak, oziq-ovqatlarni ham sotib 

olishda “avval olib, keyin to‘lash” imkoniyati mavjud. Zamonaviy 

tezkor bank xizmatlarining ko‘payishi yurtdoshlarimizga qulaylik 

yaratyapti, albatta. Ammo olingan pul mablag‘lari o‘z vaqtida to‘lab 

borilmas ekan, bank yoki nobank tashkilotlari bilan mijoz o‘rtasida 

muammolar kelib chiqishi hech gap emas.



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 22.22   Topshirildi — 23.45         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir N. Ostonov.

Musahhih S. Islomov.

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  142. 15 736 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2024-yil 13-yanvarKO‘ZGU   www.xs.uz        /xalqsuzi.uz         @xs_uz4 Xalq so‘zi

Kitob taqdimotining aynan 
ushbu universitetda o‘tishining 
o‘ziga xos sabablari bor, 

albatta. 2007 yilda tashkil etilgan 
bu dorilfunun Turkiyadagi yetakchi 
oliygohlardan biri hisoblanadi. U 
yerda 60 mingga yaqin talabalar 
bakalavr, magistratura va doktorantura 
bosqichlarida ta’lim oladi. Universitet 
tarkibida 14 ta fakultet, 7 ta kasb-
hunar maktabi, 4 ta oliy maktab va 4 
ta institut faoliyat olib boradi.

Mazkur  i lm- fan va ma’ r i fa t 
maskanida tahsil olayotgan chet 
el l ik talabalar soni 15 mingga 
yaqin bo‘lib, ular orasida qardosh 
davlatlardan kelib o‘qiyotgan yoshlar 
salmoqli o‘rinni egallaydi. Jumladan, 
o‘zbekistonlik 500 ga yaqin talabalar 
bakalavr, magistratura, doktorantura 
bosqichlarida ta’lim olmoqda. 

O‘zbekistonning 30 dan ziyod 
oliy o‘quv yurtlari bilan hamkorlik 
shartnomalari imzolangan ushbu 
universitetda o‘zbek tili va adabiyoti 
borasidagi ilmiy izlanishlarga alohida 
e’tibor qaratiladi. 

Bu  dargohda ,  shun ingdek , 
Chingiz Aytmatov nomidagi Turkiy 
dunyo tadqiqotlar markazi faoliyat 
yuritmoqda. Markaz tomonidan jiddiy 
tadqiqotlar amalga oshirilib, har yili 
ilmiy maqolalar to‘plami, jurnallar nashr 
etiladi, Markaziy Osiyo davlatlari bilan 
ilm-fan, san’at, ta’lim yo‘nalishlarida 
hamkorlik olib borilmoqda. 

Yana bir e’tiborli jihati — yaqinda bu 
yerda Alisher Navoiy nomidagi tadqiqot 
markazi ham tashkil etildi. Unga 
universitet domlasi, filologiya bo‘yicha 
falsafa doktori, hamyurtimiz, iste’dodli 
yosh ol im Saidbek Boltaboyev 
rahbarlik qilmoqda. 

Xalqaro turkiy madaniyat tashkiloti 
— TURKSOY adabiyot bilan bog‘liq 
tadbirlarni ko‘proq mana shu Karabuk 
univers i te t ida o ‘ tkaz ib keladi . 
Oliygohning katta majlislar zalida bo‘lib 
o‘tgan anjumanda TURKSOY tashkiloti 
rahbariyati va xodimlari, Karabuk 
universiteti professor-o‘qituvchilari 
va talabalari, shoir va yozuvchilar, 
adabiyot ixlosmandlari, ommaviy 
axborot vositalari vakillari qatnashdi.

Taqdimot marosimini TURKSOY 
bosh kotibi, Qirg‘iziston xalq yozuvchisi 
Sulton Rayev kirish so‘zi bilan ochib, 
Xayriddin Sulton ijodi bilan ko‘pdan 
tanish ekanini, uning asarlarini 
bevosita o‘zbek ti l ida o‘qishini, 
muallif uzoq yillardan buyon mas’ul 
davlat lavozimlarida ishlayotgan 
bo‘lishiga qaramay, samarali ijod qilib 
kelayotganini alohida ta’kidladi. 

Karabuk universi tet i  rektor i , 
professor Fotih Kirishik, Chingiz 
Aytmatov nomidagi Turkiy dunyo 
tadqiqotlar markazi mudirasi, professor 
Jildiz Ismoilova, kitob tarjimoni, Anqara 
Hoji Bayram Vali universiteti professori 
Vali Savash Yelok va boshqalar o‘z 
ma’ruzalarida Xayriddin Sultonning 
o‘zbek adabiyoti rivojiga qo‘shgan 
hissasi, yuksak adabiy mahorati, 
asarlaridagi tarixiy haqiqatning badiiy 
talqini, adib ijodining o‘ziga xos boshqa 
e’tiborli jihatlari xususida so‘z yuritdi.

“Sen ne kadar tatlisin, ey aci 
h a y a t ! ”  k i t o b i d a n  a d i b n i n g 
yigirmadan ortiq qissa va hikoyalari 
joy olgan. Bu asarlarni mutolaa 
qilar ekanmiz, beixtiyor ulug‘ adib 
Chingiz Aytmatovning “Bugungi kunda 
dunyodagi eng katta muammo — 
odamning odamiylik mavqeini saqlab 
qolishdir”, degan fikri yodimizga 
tushadi. 

Yozuvchi o‘z asarlarida oddiygina 
kun kechiradigan, kamtar va xoksor, 
lekin har qanday sharoitda ham 
o‘zining insoniy tabiatini saqlab qola 
bilgan odamlar haqida hikoya qiladi. 
Biz tanigan-bilgan, bir zamonda 
yashayotgan, ayni paytda bizga ko‘p 
xususiyatlari noma’lum va sirli, turli 
kasb-kor va fe’l-atvor egasi bo‘lgan 
o‘nlab kishilarning murakkab taqdirini 
ko‘z o‘ngimizda yorqin gavdalantiradi. 
Sulton Rayev ta’biri bilan aytganda, 
adib oddiy hayot haqiqatlarini mahorat 

bilan badiiy haqiqatga aylantira oladi. 
Anjumanda so‘zga chiqqanlar 

yozuvchining adabiy faoliyatiga doir 
uchta ustuvor jihatga alohida e’tibor 
qaratdi. Birinchidan, adib asarlaridagi 
til sof milliy ruh va kolorit asosiga 
qurilgani, shu xususiyatiga ko‘ra 
ularda ustoz adiblar, birinchi navbatda, 
Abdulla Qodiriy ijodiga xos so‘z 
san’atining yangicha davom ettirilgani 
yaqqol namoyon bo‘ladi.

Ikkinchidan, adib ijodida milliy 
tar iximizga cheksiz hurmat va 
muhabbat, g‘urur-iftixor tuyg‘usi barq 
urib turadi. Ayniqsa, Amir Temur, 
Zahi r idd in  Muhammad Bobur, 
Muhammad Sharif Gulxaniy, Abdulla 
Qodir iy kabi mumtoz shaxslar 
adib qalamining qudrat i  b i lan 
tasavvurimizda go‘yoki zamondosh 
insonlar singari jonlanadi. Jumladan, 
muall i f  Bobur Mirzoning di lbar 
siymosida nafaqat XVI asr, balki 
bugungi kunning ham peshqadam, 
yetuk namoyandasi timsolini ko‘radi, 
uning mehnat va mashaqqatlarga, 
ibratga to‘la hayotini, noyob zakovati 
va matonati, insoniy fojiasini yuksak 
falsafiy nuqtadan turib talqin etadi. 

Adibning Bishkek shahrida qirg‘iz 
tilida nashr etilgan “Jokchuluk jana 
tokchuluk” (“Yo‘qchilik va to‘qchilik”) 
nomli kitobiga yozgan so‘zboshisida 
Sulton Rayev: “Boburiynoma” nomli 
cho‘ng ma’rifiy romanni yaratish uchun 
odam tarixchi, faylasuf, tilshunos, 
diplomat, geograf, yozuvchi, psixolog 
va harbiy mutaxassis bo‘lishining o‘zi 
yetarli emas, buning uchun ijodkor 
juda katta tafakkur va jasorat egasi 
ham bo‘lishi kerak”, degan fikrlarni 
bildirganida, albatta, haq edi.

Taqdimot marosimida ta’kidlangan 
yana bi r  muhim xususiyat  — 
Xayriddin Sulton asarlarining bosh 
mavzusi, leytmotivini o‘z vaqtida jadid 
ma’rifatparvarlari ko‘targan ezgu 
g‘oyalar tashkil qiladi. Yozuvchi milliy 
ruhiyat tahliliga ko‘ra, azaliy eskirmas 
mavzularni dadillik bilan o‘rtaga 
tashlagan, jadidchilik g‘oyalarini o‘tgan 
asrning 80-yillarida adabiy harakatga, 
adabiy tahlil obyektiga aylantirgan adib 
sanaladi. 

Chindan ham, millat ma’rifat va 
taraqqiyot sari intilmas ekan, bu 
yo‘lda jaholat, qoloqlik, ma’naviy 
tanballik va loqaydlik kabi qusur 
hamda nuqsonlarni bartaraf etish 
uchun kurashga otlanmas ekan, u o‘zi 
tushib qolgan mahdudlik chohidan 
chiqib ketishi amrimahol bo‘ladi. 
Muallifning “Yozning yolg‘iz yodgori” 
qissasi, “Yo‘qchilik va to‘qchilik”, “Yo, 
Jamshid!”, “Otabekning janozasi”, 
“O‘zbek xalqining milliy g‘oyasi” kabi 
qator hikoyalarida mana shunday 
muhim fikrga alohida urg‘u beriladi. 

Shuni ta’kidlash kerakki, Turkiyada 
nashr etilgan kitobga nomi berilgan 
“Bunchalar shirinsan, ey achchiq 
hayot!” hikoyasi chuqur dramatizm 
va insoniy iztirobga yo‘g‘rilgani bilan 
alohida ajralib turadi. 

Taqdimot marosimida muallifning 
o‘zi asar tarixi haqida quyidagi fikrlarni 
bayon etdi:

“Bunchalar shirinsan, ey achchiq 
hayot!” hikoyasining yozilganiga qirq 
besh yil bo‘ldi. Uning bosh qahramoni 
— qardosh qirg‘iz xalqining jasoratli 
vakilasi, dodxoh, ya’ni, “general” 
unvoniga, “Oloy malikasi” nomiga 
sazovor bo‘lib, to‘qson olti yoshigacha 
— umrining oxiriga qadar voha 
ahlining yo‘lboshchisi sifatida Rossiya 
imperiyasiga qarshi kurashgan 
Qurbonjon Mamat qizidir. 

Akademik shoir va adib G‘afur 
G‘ulomning yozishicha, Qurbonjon 
dodxoh 1865-yildan to 1880-yilgacha 
Pomirda bir sarkarda sifatida xalqni 
o‘z atrofiga to‘plab, qo‘lida yalang 
qilich bilan fon Kaufmanga qarshi 
kurashgan g‘oyat jasoratli ayol bo‘lgan. 
Shu darajadaki, o‘g‘li Qamchibek 
Kaufman tomonidan asir qilinib, dorga 
osilayotganda, dor tagiga kelib, o‘g‘liga 
xitoban: “Xayr, o‘g‘lim, ota-bobolaring 
ham dushman qo‘lida halok bo‘lgan. 

Shahid o‘lmoq bizga meros. Senga 
bergan sutim oq bo‘lsin!” deya olgan 
va otining jilovini ters burib, o‘g‘lining 
tortayotgan azob-uqubatlaridan shartta 
yuz o‘girib keta olgan.

Qirg‘ iz t i l ida bu momomizni 
“Kurmanjan datka” deb ataydilar. 
Bu matonatli ayol hamda uning 
mard farzandlari — Mahmudbek, 
Hasanbek, Abdullabek, Botirbek va 
Qamchibekning qahramonlik tarixi 
bugungi kunda butun Markaziy Osiyo 
mintaqasida ma’lum va mashhur. 

Ammo hikoya bitilgan 1978-yili bu 
haqdagi tarixiy ma’lumotlar maxfiy 
arxivlarda saqlanib, O‘zbekistonda 
ham, Qirg‘izistonda ham xalqdan 
sir tutilar edi. Shunga qaramasdan, 
men qo‘limda mavjud bo‘lgan ozgina 
tarixiy faktlar asosida mana shu asarni 
yaratishga uringan edim. 

Bugun,  oradan y i l la r  o ‘ t ib , 
mustamlakachilik siyosatiga qarshi 
ruhda yozilgan ushbu hikoyaning 
qanday qilib sovet senzurasi, sovet 
ideologiyasi changalidan omon qolib, 
1979-yili “Bir oqshom ertagi” nomli 
ikkinchi kitobim sahifalarida bosilib 
chiqqaniga, ochig‘ini aytsam, o‘zim 
ham hayron qolaman. 

Keyinchalik tarixiy mavzu meni 
o‘ziga butunlay maftun qilib qo‘ydi. 
Moziyda so‘nmas yulduz bo‘l ib 
charaqlagan ulug‘ ajdodlarimiz 
haqida hikoya va qissalar, so‘ngroq 
“Boburiynoma” deb atalgan ma’rifiy 
roman yozdim...” 

Adibning turkiyalik kitobxonlar bilan 
uchrashuvi juda qiziqarli, hayajonli va 
bir umr esda qolarli bo‘ldi. Shu bois 
yozuvchining anjumanda so‘zlagan 
nutqidagi eng muhim va ta’sirchan 
o‘rinlarni, siz, muhtaram gazetxonlar 

e’tiboriga havola etishni joiz deb 
bildik. Bu fikrlar nafaqat muayyan 
bir ijodkorning xotiralari, balki butun 
o‘zbek adabiyotining mustabid tuzum 
davrida qanday og‘ir va mashaqqatli 
yo‘llarni bosib o‘tgani va bugungi 
yorug‘ kunlarga yetib kelganidan 
dalolat beradigan bir adabiy hujjatdir. 

“Men ijodiy faoliyatining ko‘p yillari 
sovet davrida, kommunistik mafkura hukm 
surgan bir sharoitda o‘tgan yozuvchiman. 

Ijod va san’at ahliga nimani, qanday 
yozish, qanday fikrlash kerakligini 
o‘rgatadigan, uning ongu tafakkurini 
ayovsiz nazorat qiladigan mustabid 
zamonlarda yashagan insonman. 

Ko‘ksida orzu-umidlari mo‘l, ammo 
ularning barchasiga to‘la erishish 
imkoniyatidan mahrum etilgan avlod 
vakiliman.

Biror kapitalistik davlat u yoqda 
turs in,  hat to do‘st  sots ia l is t ik 
mamlakatga, misol uchun, Bolgariyaga 
borish uchun ham partiyaning ruxsati 
talab etiladigan, ammo o‘sha ijozatni 
olish mushkul bo‘lgan davrlarni 
boshidan kechirgan odamman. 

Turkiya diyorida, erkin dunyoda 
yashagan ozod insonlar sifatida 
siz, aziz qardoshlarim, mening ba’zi 
fikrlarimni tushunishingiz qiyin bo‘lishi 
mumkin.

Ammo bugun — yurt imdagi 
hurriyat zamonida, emin-erkin ijod 
qilish baxtiga muyassar bo‘lib, o‘sha 
kunlarni xotirdan o‘tkazar ekanman, 
ko‘nglimdagi bir gapni aytishni zarur 
deb hisoblayman. 

Biz uzoq yillar sho‘ro davrida, “temir 
qafas” ichida yashagan bo‘lsak-da, 
hamisha siz kabi do‘stlarimizga, turkiy 
dunyodagi qardoshlarimizga chin 
yurakdan intilganmiz.

Shu borada e ’ t iborga loy iq 
b i r  voqeani  q isqacha so‘z lab 
bermoqchiman.

1980-yili Toshkentda Osiyo, Afrika 
va Lotin Amerikasi mamlakatlarining 
navbatdagi xalqaro kinofestivali 

o‘tkazildi. Bu anjuman aslida sobiq 
markaz — ya’ni, Moskvadan turib 
boshqariladigan, jahon hamjamiyatiga 
Sovet O‘zbekistoni bir vitrina o‘laroq 
ko‘z-ko‘z qilinadigan madaniy tadbir 
edi. 

Festivalda Turkiya kinoijodkorlari 
tomonidan suratga olingan “Almanya 
— aci vatan” (“Olmoniya — achchiq 
vatan”) filmi yopiq formatda, sanoqli 
tomoshabinlar uchun namoyish 
qilinishini eshitib, ko‘p qiyinchilik bilan 
bir dona taklifnomani qo‘lga kiritishga 
erishgan edim. 

Afsuski, o‘shanda ekran orqali 
bo‘lsa-da, turk tili jozibasidan bahra 
olish, zamonaviy Turkiyaning hayoti 
bilan tanishishga bo‘lgan orzuim 
amalga oshmadi. Chunki filmning 
asliyatidagi turkcha ohang deyarli 
eshitilmas, uning ustidan ruscha 
tarjimasi juda baland ovoz bilan o‘qib 
berilgan edi. 

Chuqurroq o‘ylab qaralsa, bunda 
o‘ziga xos achchiq bir haqiqat, chuqur 
ramziy ma’no ham bor edi. Ya’ni, turkiy 
dunyo ovozini o‘zga ovozlar bosib 
ketgan edi...

Lekin ko‘plab o‘zbek ziyolilari 
qatori mening ham yorug‘ kelajakka 
bo‘lgan umidim hech qachon so‘ngan 
emas. Bu umid va ishonch yozgan 

asarlarimizda qay bir darajada, albatta, 
o‘z aksini topgan.

Bugun sizlarning e’tiboringizga 
taqdim et i layotgan to‘plamdan 
o‘rin olgan aksariyat hikoyalarni 
o‘qiyotganda, mana shu jihatlarni, 
bizning qanday murakkab va og‘ir 
sharoitlarda ijod qilganimizni ham 
e’tiborga olishingizni so‘rayman. 

Chunk i  b i zga  faqa t  sove t 
ideologiyasi o‘qitilar, ongimizga faqat 
kommunizm mafkurasi singdirilar edi. 
Hayotimizda bundan o‘zga bir ta’limot, 
o‘zga bir g‘oya yo‘q edi... 

Xalqlarimizning shonli o‘tmishi 
mavzusi naqadar jozibador bo‘lsa, 
milliy tarixni ulug‘lash sovet davrida 
shunchalik xatarli ham edi.

Bugun siz, azizlarning huzuringizda 
so‘z aytar ekanman, mustabid 
zamonda tarixiy asar yaratib, faqat 
tanqid va ta’qiblarga, qatag‘onlarga 
uchragan mashhur adiblar imiz 
siymolari ko‘z o‘ngimdan bir-bir 
o‘tmoqda: 

O‘zbek romanchiligining asoschisi 
Abdulla Qodiriy “O‘tkan kunlar” asari 
uchun otuvga hukm qilindi;

Abdulhamid Cho‘lpon “Kecha va 
kunduz” tarixiy romani uchun otib 
o‘ldirildi;

Muso Oybek “Navoiy” romani uchun 
nohaq tazyiqqa uchrab, oqibatda tildan 
ayrildi — soqov bo‘lib dunyodan o‘tdi;

Maqsud Shayxzoda “Jaloliddin 
Manguberdi” dramasi uchun yigirma 
besh yillik qamoq jazosiga giriftor 
qilindi; 

Mirkarim Osim go‘zal tarixiy asarlari 
uchun o‘n yilga qamaldi;

Pirimqul Qodirov “Bobur” (“Yulduzli 
tunlar”) romani uchun qattiq ta’qibga 
uchradi, asarlari bosishdan to‘xtatib 
qo‘yildi va og‘ir iztiroblarni boshidan 
kechirib, umrining oxirida bedavo bir 
dardga duchor bo‘ldi. 

Bu mash’um ro‘yxatni, afsuski, yana 
davom ettirish mumkin. Lekin mana 
shunday siyosiy qatag‘onlarga, zulm 
va zo‘ravonlikka qaramasdan, o‘zbek 
yozuvchilari millatni tarixiy tuyg‘u, milliy 
o‘zlik g‘oyasi asosida tarbiyalashga 
qaratilgan sa’y-harakatlarini aslo 
to‘xtatmadi. Va Alloh taoloning 
marhamati, xalqimizning azmu shijoat 
va matonati bilan bugungi dorilamon 
kunlarga — milliy istiqlol zamoniga 
erishdik...

Ijodiy faoliyatim davomida yuzga 
yaqin hikoyalar yozdim. Nasib etsa, 
shu janrdagi izlanishlarni yana davom 
ettirish niyatim bor. 

Shu munosabat bi lan bugun 
taqdimot qilinayotgan kitobdan o‘rin 
olgan ayrim hikoyalarga qisqacha izoh 
berib o‘tsam. 

Mana, “Yo, Jamshid!” hikoyasi. 
Rivoyatlarga ko‘ra, afsonaviy Jamshid 
siymosi qimorbozlarning piri — homiysi 
hisoblanadi. Talabalik paytimda 
bir do‘stim qimorboz amakisining 
boshidan o‘tgan sarguzashtni menga 
aytib qoldi. Keyinchalik bu voqea 
ushbu hikoyani yozishga turtki berdi. 

Mashhur rus adib i  Valent in 
Rasputinning “Mariyaga pul kerak” 
qissasini ham taxminan shu paytlarda 
o‘qigan edim. Maqsadim — bu atoqli 
yozuvchi bilan ijodiy musobaqa qilish 
emas, balki qahramonlar tushib qolgan 
murakkab vaziyatdagi milliy xarakter, 
milliy mentalitetni aks ettirishdan iborat 
edi. Bu ikki asarni qiyosiy o‘rganish 
o‘ziga xos hayotiy va badiiy xulosalar 
chiqarishga asos beradi.

“Uch yuz oltmish to‘rt kun” hikoyasi 
— ikki do‘stning uzun umr yo‘li haqida. 
Bu hikoyaga o‘zim hayotda ko‘p 
kuzatgan bir haqiqat asos qilib olingan. 
Ya’ni, dunyoda shunday odamlar borki, 
boshqalar ularga doimo, umrbod 
yaxshilik qilishi kerak. Go‘yoki, hamma 
ulardan qarzdor. 

Bunday kimsalarga yil — o‘n ikki 
oy — uch yuz oltmish to‘rt kun 
mehr-muruvvat ko‘rsatsangiz-u, 
qandaydir sababga ko‘ra uch yuz 
oltmish beshinchi kuni yaxshilik qilish 
qo‘lingizdan kelmay qolsa, tamom. 
Shu zahoti yomonotliqqa, sotqin, o‘g‘ri-
muttahamga chiqasiz. 

Shundan xulosa — yaxshilikni 
ham yaxshilikning qadriga yetadigan 
odamga qilish kerak. 

Sizning e’t iboringizga havola 
qilingan “Birinchi million”, “Otabekning 
janozasi”, “Uy sotiladi”, “Ikki karra 
qahramon”, “Kambag‘allik dasturini 
q i sqa r t i r i shga  qanday  h i ssa 
qo‘shganim” kabi hikoyalar haqida so‘z 
yuritganda men “Chinakam badiiy 
asar hamma vaqt javobsiz savoldir”, 
degan fikrga to‘la qo‘shilaman. 

Ba’zan hikoya yoki romanda 
ko ‘ ta r i lgan  muammoga javob 
hayotning o‘zida yo‘q. Ming urinmang, 
qanchalik donishmand, qanchalik 
kuchli bo‘lmang, shu muammoning 
yechimini umuman topolmaysiz. 
Hayotning beshafqat ,  achchiq 
haqiqatini yurakdan his qiladigan 
kishigina buni anglay oladi... 

X a l q l a r i m i z  o ‘ r t a s i d a 
mustahkamlanib borayotgan madaniy-
gumanitar aloqalar rivojida, shubhasiz, 
bugungi anjumanimizda ishtirok 
etayotgan ko‘plab fidoyi va zahmatkash 
insonlarning alohida hissasi bor. Va 
ana shunday oliyjanob, beg‘araz va 
beminnat xizmatlari uchun ularga 
barcha o‘zbek adiblari va ijodkorlari 
nomidan samimiy tashakkur bildiramiz.

O‘zbekiston hamisha Turkiy 
davlatlar tashkiloti bilan, TURKSOY 
bilan, Karabuk universiteti bilan birga. 

Biz barcha sohada sizlar bilan 
hamkorligimizni yanada kuchaytirishga 
tayyor ekanimizni yana bir bor izhor 
etamiz”. 

Anjumanda o‘zbek adibi Turk 
dunyosi madaniyati, san’ati va 
adabiyoti oldidagi ulkan xizmatlari 
u c h u n  x a l q a r o  T U R K S O Y 
tashkilotining yuksak mukofoti — “Oltin 
medal” bilan taqdirlandi. 

Jabbor ESHONQULOV,
filologiya	fanlari	doktori,	

professor.

HAYOTNING HAM ACHCHIQ, HAM SHIRIN XOTIROTLARI

Yozuvchi o`z asarlarida oddiygina 
kun kechiradigan, kamtar va xoksor, 
lekin har qanday sharoitda ham 
o`zining insoniy tabiatini saqlab qola 
bilgan odamlar haqida hikoya qiladi. 
Biz tanigan-bilgan, bir zamonda 
yashayotgan, ayni paytda bizga ko`p 
xususiyatlari noma’lum va sirli, turli 
kasb-kor va fe’l-atvor egasi bo`lgan 
o`nlab kishilarning murakkab taqdirini 
ko`z o`ngimizda yorqin  
gavdalantiradi.

